
THIRRJE PËR EKSPERTIZË No.8
[bookmark: _Hlk167261093][bookmark: _Hlk167260975][bookmark: _Hlk167261112]Ekspert për realizimin e një studimi fizibiliteti mbi barrierat dhe proceset në kujdesin shëndetësor, për të identifikuar kanale të përshtatshme komunikimi dhe platforma të shkëmbimit të informacionit në një prej rajoneve të përzgjedhur për grupet e synuara që janë më të përjashtuara, si edhe realizimin e workshop-eve me aktorët kyç për rritjen e informimit dhe ndërgjegjësimit, në kuadër të projektit SOLIDAR – Bashkë në Emergjencat Shëndetësore 
Projekti: SOLIDAR – Bashkë në emergjencat shëndetësore
Titulli i pozicionit: Ekspert për realizimin e një studimi fizibiliteti mbi barrierat dhe proceset në kujdesin shëndetësor, për të identifikuar kanale të përshtatshme komunikimi pwr cdo audience tw targetuar dhe platforma të shkëmbimit të informacionit në një prej rajoneve të përzgjedhur dhe për grupet e synuara që janë më të përjashtuara si edhe realizimin e workshop-eve me aktorët kyç për rritjen e informimit dhe ndërgjegjësimit.
Vendodhja: 
Lloji i kontratës: Kontratë shërbimi
Kohëzgjatja: 14 ditë (Përgjatë muajit Qershor-Gusht 2024)

1. HISTORIK

1.1 Autoriteti Kontraktues

Shoqata "Together for Life" (TFL) është një organizatë jopolitike, joqeveritare dhe jofitimprurëse, e themeluar në fund të vitit 2009 si një iniciativë e një grupi gazetarësh me reputacion, si organizatë me anëtarësi. TFL ka ndërmarrë një sërë projektesh dhe aktivitetesh inovatore dhe të suksesshme. Ajo ka fituar reputacion si organizata e parë dhe më e shquar që merret me të drejtat shëndetësore në vend; si dhe ka zgjeruar aktivitetin e saj për të promovuar debatin për ndërtimin e shoqërisë civile dhe një kulturë të mirëqeverisjes dhe të drejtave të njeriut në Shqipëri; me fokus në komunitetet vulnerabël; komunitetet që jetojnë në zona të largëta ose më pak të favorizuara ekonomikisht; gratë dhe të rinjtë. Ajo u themelua mbi vlerat e transparencës, qasjes pjesëmarrëse; punë në ekip; përkushtim dhe efikasitet të bazuar në parimet e zhvillimit dhe koordinimit të të gjitha palëve të interesuara në procesin e zhvillimit. Një nga pikat e forta të saj kryesore, është ekspertiza e saj në aktivitetet për të nxitur debatin mbi rëndësinë e angazhimit qytetar, për të promovuar të drejtat e pacientëve në Shqipëri, me fokus në komunitetet e cenueshme dhe grupet e pacientëve.

1.2 Rreth projektit

Shoqata “Together for Life”, në bashkëpunim me GFA Consulting Group GmbH, po zbaton projektin SOLIDAR – Së bashku në Emergjencat Shëndetësore, me mbështetjen financiare të Agjencisë Zvicerane për Zhvillim dhe Bashkëpunim (SDC). 
Qëllimi i përgjithshëm i Projektit “SOLIDAR – Së bashku në Emergjencat Shëndetësore” është: Njerëzit, duke përfshirë edhe më të cënuarit, kanë akses të përmirësuar në shërbimet cilësore të kujdesit të emergjencës, të menaxhuara nga një sistem më i qëndrueshëm i emergjencës shëndetësore në të gjitha nivelet. 

Duke arritur këtë qëllim, Projekti synon të përmirësojë shërbimet e përgjithshme të emergjencës shëndetësore, të sigurojë akses në kohë në kujdesin cilësor dhe të minimizojë ndikimin negativ të emergjencave tek individët, komunitetet dhe sistemin e kujdesit shëndetësor në tërësi. Projekti do të rrisë gatishmërinë dhe reagimin e sistemit shëndetësor, do të ndërtojë kapacitetet e objekteve shëndetësore në nivelin e kujdesit shëndetësor parësor dhe spitalit në nivel bashkie dhe do të nxisë qëndrueshmërinë e komunitetit përballë emergjencave. Vizioni është që komunitetet e qëndrueshme të përballojnë dhe të rimarrin veten shpejt nga emergjencat shëndetësore, të mbështetura nga një sistem i kujdesit shëndetësor i përgatitur mirë dhe që përgjigjet në mënyrë efektive.

TFL do të kontribuojë në rezultatin e tretë të projektit O.3 Forcimi i Angazhimit të Komunitetit, që pret këto rezultate: 
· Qytetarët dhe OSHC-të marrin një rol aktiv dhe kontribuojnë në një dialog konstruktiv me Qeverinë Shqiptare për të përmirësuar qëndrueshmërinë e vendit ndaj emergjencave të shëndetit publik. 
· Janë përmirësuar mekanizmat për një bashkëpunim më të fortë dhe më efektiv midis sektorëve publikë, privatë dhe OSHC-ve për një qasje pjesëmarrëse në reagimin ndaj emergjencave shëndetësore dhe zhvillimin e politikave shëndetësore të bazuara në dëshmi. 
· Bashkëpunimi ndër sektorial për adresimin e nevojave të popullatës më të cenueshme gjatë emergjencave, është përmirësuar
· Ndërgjegjësimi i popullatës për të drejtat dhe përgjegjësitë e pacientëve është ngritur për gatishmërinë dhe reagimin ndaj emergjencave.
Projekti do të fokusojë ndërhyrjen e tij në një nivel nën-kombëtar brenda rajoneve të synuara që janë identifikuar duke adoptuar Qasjen e Mbulimit të Zonës Territoriale (TACA) në raste emergjence. Qasja e TACA-s njeh ndërlidhjen e Qendrave Shëndetësore-ve 24/7, Spitaleve Bashkiake dhe shërbimeve të tjera të Kujdesit Shëndetësor Parësor brenda bashkive të ndryshme pranë njëra-tjetrës.
Janë identifikuar 5 TACA për ndërhyrje në këtë projekt (Tiranë, Shkodër (2 TACA), Vlorë dhe Elbasan) dhe secila prej tyre do të ketë një koordinator lokal. 
Projekti do të mbështesë krijimin e Rrjeteve të Qëndrueshme së Komunitetit (CRN) në nivel TACA të përcaktuar dhe nga operatori rajonal për të rritur pjesëmarrjen dhe rolin e komuniteteve (përfshirë grupet e cenueshme dhe popullsinë e margjinalizuar) në nivelin e politikëbërjes.
Projekti synon që të mbështesë/ përmirësojë përgatitjen e komunitetit duke implementuar një fushatë komunikimi për ndryshim të sjelljes, e cila synon që të mbështesë komunitetet më të cënuara dhe individët në komunitet të përqafojnë një kulturë të re të “kuptuarit të riskut” dhe “të qenit të përgatitur”
Përgjatë implementimit të projektit, një studim cilësor praktik mbi barrierat dhe proceset në sistemin shëndetësor do të realizohet, për të identifikuar kanalet specifike të komunikimit për çdo target grup të identifikuar, për të testuar mesazhe të fushatës me audienca të ndryshme, etj. Gjetjet do të fokusohen për target grupet që janë më të cënueshme/ përjashtuara.
Kërkimi do të realizohet në një nga bashkitë e një prej TACA-ve, e cila duhet të zgjidhet si një bashki e cila ka ngjashmëri me bashkitë e tjera/ që ka ngjashmëri me pjesën më të madhe të komunitetit në Shqipëri.

2. PËRSHKRIMI I POZICIONIT

[bookmark: _Hlk167260993]Together for Life (TFL) po kërkon të kontraktojë një Ekspert/e, i/e cili/a do të jetë përgjegjës/e për:
· Për të hartuar metodologjinë e studimit cilësor

· Për të hartuar instrumentet që do të përdoren për matjet cilësore, si p.sh. strukturën e intervistave dhe fokus grupeve

· Për të realizuar intervista/fokus grupe për të identifikuar barriera dhe faktorë ndikues/të pëlqyeshëm për pranimin e sjelljeve të reja/ndryshimit të sjelljeve në nivel komunitar. Nga këto do të kuptohet si të përhapet informacioni në kanalet më të përshtatshme të komunikimit për komunitetin, me fokus në grupet më të cënuara/përjashtuara.

· Për të testuar mesazhet për fushatën e “ndryshimit të sjelljes”, me fokus arritjen e grupeve të targetuara, grupeve vulnerabël/të përjashtuara.

· për të  realizuar dy workshope me aktorë të ndryshëm nga shëndetësia, shërbimet sociale, arsimi, dhe sektorë të tjerë relevantë për të rritur informimin dhe  ndërgjegjësimin e tyre në lidhje me barrierat/proceset dhe mekanizmat e reagimit (feedback-ut) (për pacientët dhe komunitetet), duke ndarë gjetjet e studimit deri në atë pikë dhe duke përfshirë rekomandime të ardhura nga pjesëmarrësit në studim. 

2.1 Përgjegjësitë specifike dhe rezultatet e pritura
Rezultatet e pritura nga Eksperti janë si më poshtë:
· Harton një metodologji kërkimore të përshtatshme, bazuar mbi studimin cilësor, duke përfshirë teknikat dhe metodat e mbledhjes së të dhënave cilësore (intervista dhe/ose fokus-grupe, raste studimi, etj.).
· Zhvillon udhëzuesin e realizimit të intervistave dhe udhëzuesin që përcakton rregullat për mbledhjen e të dhënave cilësore, duke u siguruar që objektivat e studimit të arrihen dhe rezultatet të jenë në përputhje me qëllimin e studimit.
· Sigurohet që metodat e  marrjes së të dhënave cilësore të jenë gjithëpërfshirëse për komunitetin dhe arrijnë pjesëmarrës nga komuniteti që kanë përvoja të ndryshme të marrjes së kujdesit shëndetësor, me fokus grupet e përjashtuara/të cënuara në zonën e përzgjedhur.
· Me bashkëpunimin dhe drejtimin e koordinatorit lokal, realizon intervista dhe/ose fokus-grupe për mbledhjen e të dhënave cilësore lidhur me perceptimet e target-grupeve të synuara mbi barrierat në komunikimin e kujdesit shëndetësor, por gjithashtu faktorëve ndikues, të pëlqyeshëm që mund të nxisin ndryshimin e sjelljes drejt një kulture “të përgatitjes”, duke testuar mesazhet e fushatës së “ndryshimit të sjelljes”
· Analizon të dhënat cilësore të arritura nga metodat e përdorura me synimin për të identifikuar problematikat kryesore dhe barrierat kyçe në komunikimin e kujdesit shëndetësor.
· Bashkëpunon me ekipin e projektit për të identifikuar dhe përcaktuar mesazhet e pështatshme për fushatat e ndryshimit të sjelljes “behaviour change” bazuar në gjetjet e studimit. 
· Sipas kushteve të përcaktuara në kontratë dhe të bëra me dije nga stafi i projektit, harton një draft të parë të parë të studimit, duke përfshirë të dhënat cilësore të dala nga intervistat dhe/ose fokus/grupet.
· Përgatit materialet (draftin e studimit) për organizimin e dy workshop-e me aktorët kyç nga fusha e shëndetësisë, shërbimeve sociale, edukimit dhe sektorë të tjerë relevantë, me synim rritjen e informacionit dhe ndërgjegjësimit mbi barrierat/proceset dhe mekanizmat e feedback-ut (për pacientët dhe komunitetin) si dhe marrjen e feedbackut dhe perceptimeve te pjesëmarrësve në lidhje me temat e mësipërme.
· Zhvillon dy workshop-et në mënyrë ndërvepruese, përmes angazhimit në diskutime dhe pune me grupe, duke siguruar pjesëmarrjen aktive dhe angazhimin efektiv të pjesëmarrësve dhe rekomandimet e nxjerra nga pjesëmarrësit e workshopeve i përfshin në studimin e mësipërm . 
· Bashkëpunon me stafin e projektit për realizimin e detyrave në mënyrë efikase.
· Përfundon dhe dorëzon studimin e plotë në kohë sipas kushteve të bëra me dije paraprakisht nga stafi i projektit.

Produktet e pritshme: 
· 1 studim cilësor kërkimor mbi barrierat në kanalet e komunikimit dhe marrjes/shkëmbimit të informacionit që komuniteti (me fokus grupet e pëjashtuara/të cënuara) has mbi kujdesin shëndetësor, është hartuar dhe ndarë me aktorët kyç.    
· 2 fokus grupe me të paktën 30 aktorë lokalë kyç dhe të komunitetit.
· Numri i mesazheve të identifikuara dhe përcaktuara të komunikimit, të testuara me përfituesit (me fokus target-grupeve e përjashtuara/të cënuara), me synim për të zhvilluar platforma të përshtatshme komunikimi dhe shkëmbimi informacioni lidhur me kujdesin shëndetësor. 

2.2 Menaxhimi i detyrës

2.2.1 Organi përgjegjës
Together for Life (TFL) Rr. Brigada VIII, Pallati Jeshil Tekno-Projekt, Hyrja 2, Ap.14, Tiranë/ Shqipëri

2.2.2 Koha e detyrës
14 ditë, të shpërndara në periudhën Qershor-Gusht 2024 (duke përfshirë përgatitjen e metodologjisë kërkimore, realizimin e intervistave dhe/ose fokus grupeve, draft studimit, realizimin e workshop-it, raportimin dhe studimin përfundimtar). 

3. KUALIFIKIME DHE KRITERE PËR PËRZGJEDHJEN  
· Diplomë universitare/eksperiencë pune në g, shkenca sociale ose fusha të tjera të ngjashme si emergjenca civile, (ose të ketë njohuri shumë të mira të fushës së ofrimit të shërbimeve shëndetësore dhe emergjencave civile).
· Eksperiencë të përshtatshme si Ekspert dhe njohje shumë të mirë të sistemit të shërbimeve shëndetësore, sociale dhe emergjencave civile, në nivel lokal dhe rajonal.
· Përvojë e dëshmuar në realizimin e punëve kërkimore cilësore dhe studimeve cilësore (preferohet në fushën e shëndetësisë dhe/ose emergjencave civile).
· Përvojë e dëshmuar në realizimin e workshop-eve dhe/ose trajnimeve lidhur me fushën e shëndetësisë dhe/ose emergjencave civile). 
· Aftësi shumë të mira në menaxhim, orientim dhe përfshirje aktive të grupeve të interesit në diskutime dhe punë me grupe ndërvepruese. 
· Aftësi në krijimin e një mjedisi gjithëpërfshirës dhe nxitës të të mësuarit gjatë realizimit të workshop-it/trajnimit. 
· Aftësi shumë të mira analitike dhe planifikuese.
· Aftësi shumë të mira komunikimi, të shkrimit dhe raportimit.
· Preferohet përvoja paraprake në punën me agjencitë qeveritare, organizata lokale dhe/ose  dhe organizatat ndërkombëtare në fushën e gatishmërisë dhe reagimit ndaj emergjencave.

4. APLIKIMI
Nëse jeni të interesuar për këtë ekspertizë, jeni të lutur të dorëzoni dokumentet e mëposhtëm 
· CV (në shqip ose në anglisht)
· Letër Interesi (që shpreh interesin tuaj dhe ku integrohet dhe qasja juaj ndaj kësaj konsulence, përshkruan përvojën tuaj në mbështetje të natyrës së konsulencës dhe tarifën tuaj ditore për këtë konsulencë)

Afati i fundit për të dorëzuar aplikimin është data 23.05.2024
[bookmark: _Hlk168392531]Aplikimet duhet të dorëzohen, pranë Autoritetit Kontraktor në adresën e emailit: info@togetherforlife.org.al me temën “Ekspert për realizimin e një studimi fizibiliteti mbi barrierat dhe proceset në kujdesin shëndetësor, në kuadër të projektit SOLIDAR – Bashkë në Emergjencat Shëndetësore” ose në adresën postare:

Together for Life
Rr. Brigada VIII, Pallati Jeshil Tekno-Projekt, Hyrja 2, Ap.14, Tiranë/ Shqipëri

Vetëm të short-listuarit do të njoftohen për vazhdimësinë e procesit.

5. AMENDIME 
Çdo ndryshim ose modifikim në këtë term referencë do të bëhet me shkrim dhe do të bihet dakord nga të dyja palët.

